
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৬
ম্যালেরিয়া।



না। যদি কখন তথায় জ্বর উপস্থিত হয় তাহা শস্য কর্তনের পর—তাহার মূল জলে গলিত হওয়া প্রযুক্ত। কারণ, যত দিন না ঐ সকল মূল, ও শস্য-কর্ত্তনাবশিষ্ট বিগলিত হয় ততদিন পীড়ার উদয় হয় না। বর্ষাতে মূল সমুদয় বিগলিত হয় এই জন্য বর্ষান্তেই জ্বরের প্রকাশ হইতে দেখিতে পাওয়া যায়। ইটরিয়া (Etruria) (Orbs Vetus) নগরে জ্বর উপস্থিত হইয়া উহা জনশূন্য হইয়া যায়। ল্যানসেসাই ইহার কারণ অনুসন্ধান করিয়া এই বলিয়াছেন যে নগরের সমীপে পাট পচাইতে দেওয়াতে এইরূপ ঘটিয়াছিল। কোন কোন নীলকর বলিয়াছেন যে নীল বাহির করিয়া লওয়ার পর শীটাগুলিকে কুটীরের বাহিরে সারের জন্য নিক্ষিপ্ত করিয়া রাখিলে উহা পচিয়া বর্ষার পর তথায় জ্বর প্রকাশিত হইবার হেতুভূত হয়।

 এই মতটী এখন পর্যন্ত এত প্রচলিত যে, বঙ্গদেশীয় জ্বর নিবারণের জন্য অদ্যাপি বন জঙ্গল কাটিবার রাজার আদেশ আছে। যদিও বৃক্ষ লতা প্রভৃতি উদ্ভিদ্ বিগলিত হওয়াই জ্বরের কারণ না হয়, তথাপি তদ্দ্বারা যে স্বাস্থ্যের পক্ষে অনিষ্ট হয় তাহার আর সন্দেহ নাই। বঙ্গদেশীয় গবর্ণমেণ্ট আমাদের মঙ্গল সাধনে প্রবৃত্ত হইয়া এই অনিষ্ট উৎপাদন করিতেছেন যে, মাজিষ্ট্রেটদের আদেশে বন, জঙ্গল, লতা, পাতা, প্রভৃতি কর্ত্তন হইতেছে, কিন্তু কর্ত্তিত উদ্ভিদ সকল তত্তৎ স্থানেই নিপাতিত থাকিয়া

		 এই পাতা শেষ সম্পাদিত হয়েছে ১৯:৫০টার সময়, ৮ আগস্ট ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

